
ᐁᐅᔑᒋᑲᑌᐠ ᐊᐣᑿᒥᓯᐏᐣ ᒦᓇ ᒋᒪᓑᑲᐚᒋᑲᑌᐠ ᑲᓇᑕ 

 
 

ᑮᓑᐱᐣ ᐊᓂᒥᓭᐏᐣ ᓇᑲᓂᑫᐏᐣ ᐃᓇᑯᓂᑲᐣ 

ᐅᔑᒋᑲᑌᐠ ᐅᒼᒋ ᑮᐣ   
ᐃᐍ ᐊᓂᒥᓭᐏᐣ ᓇᑲᓂᑫᐏᐣ ᐃᓇᑯᓂᑲᐣ ᓇᑲᓑᑲᑯᔭᐣ ᒋᑮᑌᐱᓇᒪᐣ ᐊᐢᑭᓯᑲᐣ ᒦᓇ ᑯᑕᐠ ᑫᑯᓇᐣ ᐅᐣᒋ ᐸᑲᐣ 

ᐊᐑᔭ ᒋᐊᓂᒥᓭᔭᐣ ᐅᐣᒋ ᐑᐣ ᑲᔦᒪ ᐸᑲᐣ ᐊᐑᔭᐠ. ᐊᐑᔭ ᐃᓯᓭᓂ ᒋᑮᑲᑵᑌᐨ ᐃᓇᑯᓂᑲᐣ ᒋᑲᓄᒋᑫᐨ ᐃᒪ 

ᑕᑯᓂᑫᐏᓂᐠ.  

ᐊᓂᐣᑕ ᐅᓇᑌᐘᐣ ᑫᑐᒋᑲᑌᐠ ᐁᐅᓇᑌᑭᐣ ᒋᒪᓇᒋᐦᐊᑲᓀᐘᐨ ᐊᐑᔭᐠ ᑲᑲᑵᑌᐘᐨ ᐃᐍᓂ ᐃᓇᑯᓂᑲᓂ. 

ᐁᒪᓇᒋᒋᑲᑌᓂᐠ ᐅᐑᓱᐏᓂᐘ ᒣᑿᐨ ᑲᑲᑵᑌᐘᐨ ᑲᐱᒥᑐᒋᑲᑌᐠ ᒦᓇ ᑮᐣ ᑲᐱᐑᐣᑕᒪᑯ ᐃᐍ ᐃᓇᑯᓂᑲᐣ  

ᑮᓑᐱᐣ ᐅᑐᓇᑯᓂᑫ ᐸᑭᑎᓇᐣᐠ ᒋᑐᒋᑲᑌᓂᐠ.  

ᑮᓑᐱᐣ ᐃᐍ ᐊᓂᒥᓭᐏᐣ ᓇᑲᓂᑫᐏᐣ ᐃᓇᑯᓂᑲᐣ ᐅᔑᒋᑲᑌᐠ ᑮᐣ ᐅᐣᒋ:  

• ᑮᐣ ᑭᐸᐢᑭᓯᑲᐣ ᒪᐣᓯᓇᐦᐃᑲᓀᐣᐢ ᑕᑮᓑᑭᓂᑲᑌ ᒋᑎᐯᐣᑕᒪᐣ ᐊᑯᓇᐠ 30 ᑕᓱ ᑮᔑᑲ  

• ᑲᔦ ᑲᐃᓇᑯᓂᑯ ᒋᐸᑭᑎᓇᒪᓂᐣ ᐸᐢᑭᓯᑲᓇᐣ ᒦᓇ ᑯᑕᐠ ᑫᑯᓇᐣ ᒋᒦᓇᐨ ᔑᒪᑲᓂᔕᐠ ᑲᔦᒪ ᔑᒪᑲᓂᔕᐠ 

ᐅᑲᐅᑕᐱᓇᓇᐘ ᑮᓑᐱᐣ ᐊᑌᐠ ᐃᐍ ᐃᓇᑯᓂᑲᐣ  

• ᐃᓂᐍᓂᐘᐣ ᑲᔦ ᑫᑯᓇᐣ ᑲᐑᐣᒋᑲᑌᐠ ᐃᒪ ᐃᓇᑯᓂᑲᓂᐠ, ᑎᓄᑲᐣ ᐸᐢᑭᓯᑲᓇᐣ, ᒪᓀᐣᒋᑫᐏᐣ 

ᐊᐸᒋᒋᑲᓇᐣ ᑲᔦᒪ ᑯᑕᑮᔭᐣ ᑲᐃᓇᐸᒋᒋᑲᑌᑭᐣ, ᑲᔦ ᐊᣉᐣ, ᑲᔦ ᐊᒐᐲᐠ  

• ᑲᐏᐣ ᑲᑮ ᐊᑕᐍᓰᐣ, ᒋᑮᐊᐸᒋᑐᔭᓂᐣ, ᑲᔦᒪ ᒋᑎᐯᐣᑕᒪᐣ ᑫᑯᐣ ᑲᐅᔑᐲᐦᐃᑲᑌᑭᐣ ᐃᒪ ᐃᓇᑯᓂᑲᓂᐠ 

ᒣᑿᐨ ᐃᓇᑌᐠ 



• ᐊᐲ ᐃᓇᑯᓂᑲᐣ ᐃᓑᑿᓭᐠ, ᑲᑮᐍᑌᐱᓇᓇᐣ ᑭᐸᐢᑭᓯᑲᓇᐣ, ᒪᒪᓃ ᐊᐸᒋᒋᑲᓇᐣ, ᒦᓇ ᑯᑕᑮᔭᐣ ᑫᑯᓇᐣ 

ᐑᐸᐨ  

ᑮᓑᐱᐣ ᐱᒥᓂᐣᔕᐦᐊᒪᐣ ᐃᐍ ᑲᐃᓇᑌᐠ ᒪᐣᓯᓭᐏᐣ ᐃᓇᑯᓂᑲᐣ ᒦᓇ ᐁᑲ ᐲᑯᓇᒪᐣ ᐃᓇᑯᓂᑫᐏᓇᐣ, ᑲᔦ ᐁᑲ 

ᒋᒪᐣᓯᓇᐦᐃᑲᑌᐠ ᒪᒪᓃᐏᐣ ᑲᐃᔑ ᐅᔑᐲᐦᐃᑲᑌᑭᐣ.  

ᑮᓑᐱᐣ ᐁᑲ ᑌᐻᑕᒪᐣ ᒋᒪᒪᓃᑲᐣᑕᓱᔭᐣ ᑲᔦᒪ ᐸᑲᐣ ᐊᐑᔭ, ᑲᑮ ᑲᑵᑌ ᐃᒪ ᑎᐸᑯᓂᑫᐏᓂᐠ ᒋᑮᓑᑭᓂᑲᑌᐠ 

ᐃᐍ ᑭᑎᓇᑯᓂᑯᐏᐣ. ᑮᓑᐱᐣ ᐅᑐᓇᑯᓂᑫ ᑮᓑᑭᓇᐣᐠ ᐃᐍ ᑭᑎᓇᑯᓂᑯᐏᐣ, ᑲᑌᐱᓇᐣ ᑭᐸᐢᑭᓯᑲᓇᐣ, 

ᑭᒪᐣᓯᓇᐦᐃᑲᓀᐣᐢ, ᒦᓇ ᑯᑕᑮᔭᐣ ᑫᑯᓇᐣ ᒋᑮᐍᒦᓂᑯᔭᐣ ᐑᐸᐨ.  

ᓇᑲᓂᑫᐏᐣ ᐃᓇᑯᓂᑲᐣ ᑭᓌᑲᓑ ᑲᐃᓇᑌᐠ ᐊᐘᔑᒣ 30 ᑕᓱ ᑮᔑᑲ 
ᐃᓑᑿ ᐅᔑᒋᑲᑌᐠ ᐊᓂᒥᓭᐏᐣ ᐃᓇᑯᓂᑲᐣ, ᐊᐍ ᐅᑐᓇᑯᓂᑫ ᐅᑲᑮ ᐅᓇᑐᐣ ᒋᓄᐣᒋᑲᑌᐠ ᐃᐍ ᑭᓌᑲᓑ 

ᓇᑲᓂᑫᐏᐣ ᐃᓇᑯᓂᑲᐣ. ᑲᐑᐣᑕᒪᑯ ᒦᓇ ᑲᐸᑭᑎᓂᑯ ᒋᐲᔕᔭᐣ ᐃᒪ ᑲᑕᔑ ᓄᐣᒋᑲᑌᐠ ᐃᐍ ᑭᓌᑲᓑ 

ᐃᓇᑯᓂᑲᐣ.  

ᐃᐍ ᑲᒋᑲᑌᐠ ᐊᓂᒥᓭᐏᐣ ᐃᓇᑯᓂᑲᐣ ᑕᐃᓇᑌ ᐊᑯᓇᐠ ᓄᐣᒋᑲᑌᐠ ᑐᒋᑲᑌᐠ. ᑭᐸᐢᑭᓯᑲᓇᐣ, 

ᒪᐣᓯᓇᐦᐃᑲᓀᐣᐢ, ᒦᓇ ᑯᑕᐠ ᑫᑯᓇᐣ ᑲᐏᐣ ᑲᑮᐍᒦᓂᑯᓰᐣ ᐸᓂᒪᓑᑿ ᐅᓀᐣᒋᑲᓂᐘᐠ.  

ᑭᓑᐱᐣ ᐅᑐᓇᑯᓂᑫ ᐃᔑᐅᓀᐣᑕᐣᐠ ᑭᓌᑲᓑ ᓇᑲᓂᑫᐏᐣ ᐃᓇᑯᓂᑲᐣ, ᑭᐸᐢᑭᓯᑲᓇᐣ, ᑭᒪᐣᓯᓇᐦᐃᑲᓀᐣᐢ, 

ᒦᓇ ᑯᑕᐠ ᑫᑯᓇᐣ ᑲᐑᐣ ᑲᑭᐍᒦᓂᑯᓰᐣ, ᒦᓇ ᑲᐏᐣ ᑲᑮ ᑎᐯᐣᑕᓰᐣ ᐸᐢᑭᓯᑲᓇᐣ ᒦᓇ ᑯᑕᐠ ᑫᑯᓇᐣ ᐊᑯᓇᐠ 

ᓃᔭᓄ ᐊᐦᑭ.  

ᑮᓑᐱᐣ ᐅᑐᓇᑯᓂᑫ ᐃᔑ ᐅᓀᐣᑕᐣᐠ ᐁᑲ ᒋᐊᑌᐠ ᑭᓌᑲᓑ ᓇᑲᓂᑫᐏᐣ ᐃᓇᑯᓂᑲᐣ, ᐃᐍ ᐊᓂᒥᓭᐏᐣ 

ᐃᓇᑯᓂᑲᐣ ᑕᑮᓑᑭᓂᑲᑌ ᑮᓑᐱᐣ ᑮᔭᐸᐨ ᐃᓇᑌᐠ. ᑭᐸᐢᑭᓯᑲᓇᐣ, ᑭᒪᐣᓯᓇᐦᐃᑲᓀᐣᐢ, ᒦᓇ ᑯᑕᐠ ᑫᑯᓇᐣ 

ᑲᑮᐍᒦᓂᑯ ᐑᐸᐨ.  



ᑭᓇᐣᑕᐍᐣᒋᑫᐏᐣ ᒦᓇ ᑭᑕᓄᑮᐏᐣ ᐁᑕ ᒋᐸᑭᑎᓂᑲᑌᑭᐣ 
ᑲᑮᑲᑵᑌ ᐃᒪ ᑎᐸᑯᓂᑫᐏᓂᐠ ᒋᑐᒋᑲᑌᐠ ᐃᐍ ᓇᑲᓂᑫᐏᐣ ᐃᓇᑯᓂᑲᐣ ᒋᑮᓑᑭᓂᑲᑌᐠ ᐅᐣᒋ ᐊᓂᐣᑕ 

ᑫᑯᓇᐣ. ᐅᐍ ᔐᒪᐠ ᑐᒋᑲᑌ, ᒦᓇ ᒋᐘᐸᐣᑕᐦᐃᐍᔭᐣ ᐃᒪ ᑎᐸᑯᓂᑫᐏᓂᐠ ᐁᓇᐣᑕᐍᐣᑕᒪᐣ ᐃᓂᐍᓂᐘᐣ 

ᑭᐸᐢᑭᓯᑲᓇᐣ:  

• ᒋᓇᐣᑕᐍᐣᒋᑫᔭᐣ ᑲᔦᒪ ᒋᐘᓂᐦᐃᑫᔭᐣ ᒋᐅᐣᒋ ᐱᒪᒋᐦᐃᑎᓱᔭᐣ ᑲᔦᒪ ᑭᑎᐯᐣᒋᑫᐏᓂᐠ  

• ᒋᐱᒥ ᐊᓄᑮᔭᐣ ᐃᒪ ᐊᓄᑮᐏᓂᐠ ᑲᑌᐱᓇᒪᐣ ᓄᑯᒼ  

ᑎᐸᑯᓂᑫᐏᓂ ᐅᑲᐅᓀᐣᑕᐣ ᐃᐍ ᑭᑎᓇᑯᓂᑯᐏᐣ ᒋ ᐄᑲᑌᒋᑲᑌᐠ ᒋᑮᑐᑕᒪᐣ ᒋᐊᐸᒋᑐᔭᐣ ᐸᐢᑭᓯᑲᓇᐣ 

ᐃᐍ ᑲᐃᓇᒋᒧᔭᐣ ᐅᐣᒋ. ᑮᓑᐱᐣ ᐃᓇᑯᓂᑲᐣ ᐄᑲᑌᓂᑲᑌᐠ, ᑫᑊᒥᓂᔕᐦᐊᒪᐣ ᑕᐅᓇᑌᐘᐨ ᒋᑮ ᐅᑕᐱᓇᒪᐣ 

ᑲᔦᒪ ᒋᑮ ᐊᐸᒋᑐᔭᐣ ᐸᐢᑭᓯᑲᓇᐣ.  

ᐃᓂᐍᓂᐘᐣ ᐸᑲᐣ ᐊᐑᔭ ᐁᑎᐯᐣᑕᑭᐣ 
ᐁᓑᑲᒼ ᐁᐃᓯᓭᐠ, ᐸᐢᑭᓯᑲᓇᐣ ᑲᔦᒪ ᐅᑕᐠ ᑫᑯᓇᐣ ᑲᐸᑭᑎᓂᑲᑌᑭᐣ ᑲᔦᒪ ᐁᐅᑕᐱᓂᑲᑌᑭᐣ ᐸᑲᐣ ᐊᐑᔭ 

ᐁᑎᐯᐣᑕᑭᐣ. ᑕᑮ ᑲᑵᑌᐘᐠ ᒋᑮᐍᒦᓇᑲᓀᐘᐨ, ᒦᓇ ᒋᑎᐸᑲᒪᐘᑲᓀᐨ ᑲᐃᓇᑭᐣᑌᑭᐣ ᐃᓂᐍᓂᐘᐣ 

ᑲᑮᐅᑕᐱᓂᑲᑌᓂᐠ ᐁᑲ ᒋᑮᑭᐍᒦᓇᑲᓀᐘᐨ.  

ᐊᐘᔑᒣ ᐑᑭᑫᐣᑕᒪᐣ ᐅᐣᒋ ᒥᐢᑯ ᑭᑭᓇᐘᒋᒋᑲᐣ ᐃᓇᑯᓂᑫᐏᓇᐣ ᒦᓇ ᐃᓂᐍᓂᐘᐣ ᒪᓇᒋᐦᐃᐍᐏᓇᐣ, ᐃᒪ 

ᑲᐃᔑᑲᑮᑭᐟ ᑎᐸᑯᓂᑫᐏᑲᒥᑯᐣᐠ. ᑭᑫᐣᑕᐣ ᐃᓂᐍᓂᐘᐣ “ᒥᐢᑯ ᑭᑭᓇᐘᒋᒋᑲᐣ” ᐃᓇᑯᓂᑫᐏᓇᐣ ᒦᓇ 

ᐊᓃᐣ ᑫᑮᑐᑕᒪᐣ ᒋᓇᑲᓂᑲᑌᑭᐣ ᐸᐢᑭᓯᑲᓇᐣ ᒪᓀᐣᒋᑫᐏᐣ:  

https://www.canada.ca/red-flag-laws (https://canada.ca/lois-drapeaux-rouges). 

 

 

https://www.canada.ca/red-flag-laws

ᐅᐍ ᐑᐣᑕᒪᑫᐏᐣ ᐯᐸᓄᐣᐢ ᐃᔑ ᐑᐣᒋᑲᑌ (ᐊᓂᔑᓂᓃᒧᐏᐣ).   

ᐅᐍ ᐯᐸᓄᐣᐢ ᐃᒪ ᑲᔦ ᐃᔑᐊᑌ ᐲᐘᐱᑯᐣᐠ ᑯᑕᐠ ᐃᔑ ᑮᔘᐏᓇᐣ ᐃᒪ  

https://www.publicsafety.gc.ca/cnt/rsrcs/pblctns/rd-flg-epo/index-en.aspx 

(https://www.securitepublique.gc.ca/cnt/rsrcs/pblctns/rd-flg-epo/index-fr.aspx) 

(insert month and year)     Cat. No. PS4-334/2-2025Ojs-PDF  

ISBN 978-0-660-98347-9 

